
Боныхъёд Gismeteo-йы бёрёггёнёнтём гёсгё, 31 январы нё уардзён. Уёлдёфы 
температурё – 1-10 градусы хъарм. 

Боны дёргъ — 09,55 Хурыскаст — 07,17
Хурныгуылд — 17,12

Валютёйы аргъ Доллар — 76,01
Евро — 90,29 12 +

ЦАРДЫ ДОМЁН 
Нымёцон технологитё

ЮБИЛЕЙ 
Йё зёрдё – рухс, йё хъуыдытё – сыгъдёг

СПОРТИВОН ФИДИУЁГ 
Хъёбысхёст

Àðãú 10 ñîìû

Ö¸éóò, ¸ôñûì¸ðòàó, ðàтò¸ì í¸ êúóõò¸
Àáîí ê¸ð¸äçèì¸, Èðû ë¸ïïóò¸!..

Ö¸ãàò Èðûñòîíû ðåñïóáëèêîí àä¸ìîí ãàçåò
Ðåñïóáëèêàíñêàÿ íàðîäíàÿ ãàçåòà Ñåâåðíîé Îñåòèè

 Нысантё 

РЦИ-Аланийы социалон-экономикон 
инфраструктурёйы райрёзтён 

Мёскуымё кусёг балцы рёстёг РЦИ-Аланийы Сёргълёууёг Сергей МЕНЯЙЛОЙЁН фем-
бёлд уыд Уёрёсейы Хицауады Сёрдары хёдивёг Александр НОВАКИМЁ. Ныхасы архайджытё 
ёрдзырдтой Цёгат Ирыстоны дарддёры социалон-экономикон райрёзты нысантыл, комкоммё 
ёргом та аздёхтой цёрёнуатон-коммуналон комплексы уавёр ёмё республикёйы ахадгёдёр 
инвестицион проекттё ёххёст кёныны фарстатём.
Сергей Меняйло зёрдыл 

ёрлёууын кодта, регионы дард-
дёры экономикон райрёзты 
пъланты фыццаградон уагёй ёх-

хёстгёнгё кёй сты цалдёр ва-
зыгджын проекты: агропромыш-
леннон комплексы, кёсагдарёг 
хёдзарады, транспортон-логисти-

кон хаб ёмё хёххон-рекреацион 
комплекс "Мамысон"-ы объектты 
арёзтёдтё. Амынд ёмё иннё 
ахадгё инвестицион проекттён 

сё иу хай ныридёгён ёххёст-
гонд цёуы, иннётыл компани-
тё ёмё подрядчиктё дарддёр 
кусынц. Ныхасы архайджытё 
фёбёлвырд кодтой нысангонд 
куыстыты дарддёры фётк. 
Рёгъмё рахастой, Цёгат Ирыс-

тоны социалон инфраструкту-
рёйы ахсджиаг объектты цал-
цёг ёмё арёзтады фёдыл 
УФ-йы Хицауад цы уынаффё-
тё сфидар кодта, уыдон царды 
уадзыны фарстатё дёр. Зындгонд 
куыд у, афтёмёй амынд нысан-
тён ахъаз кёны, 2025-2028 азты 
куыст кёуыл цёуы, ахём сёр-
магонд мадзёлтты пълан. Уыцы 
документмё цы объекттё хаст 
ёрцыд, уыдонён сё зынгё хай 
ныридёгён арёзт кёнё цалцёг-
гонд ёрцыд (зёгъём, Рахизфар-
сы районы Центрон рынчындон, 
Беслёны горёты парк ёмё афтё 
дарддёр), иннё уагёвёрдтыл 
дарддёр бёстон архайд цёуы. 
Цёгат Ирыстоны Сёргълёу-

уёг фёбёрёг кодта, энергетикё 
ёмё цёрёнуатон-коммуналон 
хёдзарады дарддёры ёнё-
къуыхцы райрёзты программё-
йыл регион куыд кусы, уый дёр. 
Йё ныхасмё гёсгё, республи-
кёйы ахсджиагдёр коммуналон 
организацитё ёрбаиу кодтой 
иу паддзахадон куыстуаты бын-
дурыл. Уый фёрцы ахадгёдёр 
хуызы лыггонд цёуынц коммуна-
лон кусёндёттё ёмё хызёгты 
рацарёзты, хардзгонд энергети-
кон фёрёзтён фидын ёмё ён-
дёр ахём фарстатё. Зёгъём, 
ивгъуыд аз ног кусёндон ифтонг-
гонд ёрцыд хъёугё сёрмагонд 
техникёйы 170 иуёгёй, ахём 
фёткыл лыггонд цёуынц иннё 
фарстатё дёр. 
Фембёлды архайджытё се 

'ргом аздёхтой регионы ёрвыл-
боны царды ёндёр фарстатём 
дёр. 

РЦИ-Аланийы Сёргълёууёг 
ёмё Хицауады пресс-службё 

 Экономикон сесси 

Амалхъомадон хъёппёристён – 
паддзахадон ёххуыс

Цёгат Ирыстоны делегаци республикёйы Хицауады Сёрдары 
хёдивёг ПЛАТЫ Альбинёйы разамындёй горёт Пятигорскы ар-
хайдта, корпораци "ВЭБ.РФ" ёмё райрёзты иннё федералон 
структурётё цы экономикон-амалхъомадон сесси сарёзтой, уым. 
Регионы делегацийы уыдысты 

Фёллой ёмё социалон рёзты, Про-
мышленность ёмё инвестициты, 
Экономикон рёзты ёмё Физикон 
культурё ёмё спорты министрад-
ты, Дзёуджыхъёуы администра-
цийы бёрнон кусджытё, фонд "Фы-
дыбёстё хъахъхъёнджытё"-йы 
регионалон хайады минёвёрттё 

ёмё республикон программё "Ёх-
сарджын Ирыстон"-ы архайджытё. 
Дыууё боны дёргъы цы фем-

бёлд цыд, уый архайджытё 
бёстон ёрдзырдтой Цёгат Кавказы 
федералон зылды экономикон хъо-
мыс фидардёр кёныны, сёрмагонд 
ёфсёддон операцийы архайджыты 
амалхъомадон хъёппёристён пад-
дзахадон ёххуыс дёттыны фарста-

тыл. Ёппёт уыцы хъуыддёгтыл сё 
хъуыдытё загътой ёмё фёндёт-
тё бахастой хицаудзинады феде-
ралон ёмё регионалон оргёнты 
минёвёрттё, райрёзты ахсджи-
агдёр структурёты специалисттё, 
иннё эксперттё ёмё сёрмагонд 
ёфсёддон операцийы ветерантё. 
Уыимё, форумы архайджытён уыд 
кёрёдзийы фёлтёрддзинадимё 
базонгё уёвыны, стёй комкоммё 
бёлвырд проекттыл ёрдзурыны фа-
дат дёр. 

– Пятигорскы нё делегацийы 
уёнгтён цы фембёлдтытё уыд, 
уыдон цымыдисаг ёмё пайдайаг 
рауадысты. Амалхъомады райрёзт 

ёмё сёрмагонд ёфсёддон опера-
цийы раздёры архайджыты бизнесы 
къабазы архайынмё разёнгард кё-
ныны фарста ныртёккё боны фёт-
кы ис, стыр ёргом ём здёхт цёуы 
куыд федералон Хицауад, афтё 
регионалон оргёнты 'рдыгёй дёр. 
Ёппёт уыцы фарстаты фёдыл фе-
дералон экспертты бирё хъуыдытё 
ёмё фёндёттё фёбёрёг кодтам 
нёхицён, – ёмбырдён хатдзёгтё 
кёнгёйё, бафиппайдта Платы Аль-
бинё. 

СЛАНТЫ Аслан 

 Нымёцтё 

Фиддонтё – хардзгонд 
электрон тыхён

Хардзгонд электрон тыхён фидынёй стыр 
хёстё чи скодта ёмё сё сёхгёныныл чи нё ар-
хайы, уыцы куыстуёттё ёмё иннё юридикон 
иуёгтёй компани «Севкавказэнерго» дзуапп ёр-
домдта тёрхондоны фёрцы.
Уый тыххёй фехъусын 

кодта электрон тых дёттёг 
куыстуаты пресс-службё.
Компанийы минёвары 

ныхасмё гёсгё, 2025 азы 
хёсдарджыты ныхмё тёр-
хондонмё балёвёрдтой 
1,2 мин курдиатёй фыл-
дёр. Уыдоны фёдыл тёр-
хондёттё абоны онг ра-
хастой 1 минёй фылдёр 
ёмбёлгё уынаффётё 
ёмё ёрдомдтой хёсдар-
джытёй хардзгонд элек-
трон тыхён ёвёстиатёй 
бафидын. Ахём уынаф-
фёты фёрцы уал абоны 
онг компанийы хыгъдмё 
хёсдарджытёй ёрбаф-
тыд 829 милуан сомы 

бёрц. Иннё хёсдарджыты 
хъуыддёгтём дёр тёр-
хондон ёркёсдзён.
Дзуаппон рёстёгмё 

куыстуат тёрхондёттём 
цы курдиёттё балёвёрд-
та, уыдонён сё иумё-

йаг аргъ уыд 1,4 миллиард 
сомёй фылдёр. Уыимё, 
уыцы хёстёй 1 милли-
ард сомы бёрц скодтой 
республикёйы цёрёнуа-
тон-коммуналон хёдзара-
ды куыстуёттё.

«Акционерон ёхсё-
над «Россети Северный 
Кавказ» ёппёт фёлхас-
гёнджыты зёрдыл дёр 
лёууын кёны: хардзгонд 
электрон тыхён фиддон-
тё цас афойнадыл конд 
цёуой, уымёй бирё араз-
гё у регионы энергетикон 
комплексы нывыл куыст, 
уый фёрцы ёххёстгонд 
цёуынц инфраструктурон 
объектты цалцёг ёмё 
модернизацийы мадзёлт-
тё», – загъд ис компа-
ни «Севкавказэнерго»-йы 
пресс-службёйы хъусын-
гёнинаджы.

Дмитрий АСТАХОВ

Дзырды фарн
Зонд хъёуы, цёмёй хъару 
ёмё тых фаг архайой, 

уый тыххёй...

     ФЁРНИОН

 Ёхсёнадон иугёндты  

Цёгат Ирыстоны 
Журналистты цёдисы 

дзуапдёттён-ёвзарён ёмбырд
Знон Дзёуджыхъёуы йё куыст кодта Цёгат 

Ирыстоны Журналистты цёдисы радон дзуап-
дёттён-ёвзарён съезд. 
Ёмбырды кадджын уаз-

джытё уыдысты РЦИ-
Аланийы Парламенты 
Сёрдар Тускъаты Тай-
мураз, Цёгат Ирыстоны 
Хицауады Сёрдары хёди-
вёг Платы Альбинё, Уё-

рёсейы Журналистты цё-
дисы сёрдар Владимир 
Соловьев ёмё ёндёр 
бёрнон кусджытё.
Дзыллон информацийы 

фёрёзты минёвёрттё 
байхъуыстой ёмё аргъ 
скодтой ёхсёнадон иугон-
ды сёрдар Хъуысаты Ти-
муры дзуаппон докладён. 

Уый фёстё съезды 
архайджытё иуёй-
иу ивддзинёдтё 
бахастой Журна-
листты цёдисы 
уставмё. 
Дарддёр ёмбырды 

архайджытё сё хъуыдытё 
загътой, хёстёгдёр 5 азы 
дёргъы цёдисы сёрдары 
бынатмё кандидатурёйы 
фёдыл. Фарстайыл ёр-
дзурыны фёстё цёдисы 
уёнгтё ёмхъёлёсёй 
сёрдары бынатмё ногёй 
равзёрстой Хъуысаты Ти-
муры. Уый фёстё ёв-

зёрст ёрцыдысты сёр-
дары хёдивёг, правлени 
ёмё контролон-ревизион 
къамисы уёнгтё. 
Владимир Соловьев йё 

раныхасы арфё ракод-
та съезды архайджытён, 
стёй ёрлёууыд, Журна-
листты цёдисы размё цы 
ахсджиаг нысантё ёмё 
хёстё лёууы, уыдоныл. 
Бёрзонд профессион 
дёсныдзинад ёмё ёр-
вылбоны царды фарста-
тём къёрцхъус уёвыны 
тыххёй Владимир Соло-
вьев ёхсёнадон иугонды 
дипломтёй схорзёхджын 
кодта Цёгат Ирыстоны 
дзыллон информацийы 
фёрёзты редакцитё, уы-
донимё – адёмон газет 
«Рёстдзинад» дёр. Редак-
цитёй уёлдай, диплом-
тё саккаг кодтой Цёгат 
Ирыстоны журналисти-
кёйы ветеранты къордён 
дёр.
Съезды кёронбёттёны 

Журналистты цёдисы ног 
уёнгтё райстой ёвди-
сёндартё. 

КАЛМАНТЫ Аслан 

 Уёлахизхёссёг фёлтёр 

Хёстоны фёндёгтё…
Советон Цёдисы Хъёбатыр Къозонты Сардионы 

райгуырдыл сёххёст 115 азы
1991 азы змёст цауты аххосёй Гуырдзыстонёй Цё-

гат Ирыстонмё цы бирё лигъдонтё ёрцыд, уыдо-
нёй иу уыдис зындгонд Советон Цёдисы Хъёбатыр 
Къозонты Сардион. Бёстёйы фыдгёнёг хицауады 
аххосёй 80-аздзыд зёронд лёг лидзёг фёци йё рай-
гуырён къуым Карелы районы Суканаатубаны хъёу 
ныууадзгёйё… 
Зёхкусёджы фырт Къо-

зонты Сардион райгуырд 
1911 азы январы. 1941 азы 
июлы йём ёрсидтысты 
Сырх Ёфсады рёнхъытём. 
1941 азы июлёй фёстёмё 
архайдта Фыдыбёстёйы 
Стыр хёсты. Уыцы аз  но-
ябры-декабры хъахъхъёдта 
Мёскуы. Горёт Мценскы 
районы сержант Къозоны-
фырты батарей иннё раз-
мёбырсёг ёфсёдтимё 
иумё хъёддых лёууыд 
знаджы ныббырстыты ных-
мё, комкоммё ёхсгёйё, 
сё фёздёг скалдта дыууё 
«Фердинанд»-ён, скуынёг 
кодта 50 фашистон салдат 
ёмё афицерёй фылдёр, 
фёстёмё аппёрста зна-
джы ныббырст.
Йёхи ёцёг хъёбатырёй 

кёй равдыста, уый тыххёй 
Къозонты Сардионыл сём-
бёлд Уёлдёр Сёйраг ко-
мандёгёнёг И.В.Сталины 
арфё.

1943 азы сёрды Къозо-
ны-фырты ёхсёг батарей 
архайдта Курскы къёлёты 
историон тохы.
Севскы 60-ём ёхсёг ди-

визи ёппёты разёй бахёц-
цё цёугёдон Днепрмё. 
Ёмбисёхсёв ёфсёдтё 
райдыдтой цёугёдоны 
иннё фарсмё хизын. Сер-
жант Къозоны-фырт йё 
хёстонтимё доны иннё 
былгёронмё куы баирвёзт 

ёд хотыхтё ёмё хёцён 
ёрмёгимё, уёд бацахста 
тактикон ёгъдауёй ахадгё 
бёрзёнд, фадат радта пол-
чъы иннё дёлхайёдтён 
сёхи ёрфидёрттё ёмё 
хъёу Бывалки ссёрибар 
кёнынён.

1943 азы 30 октябры ССР 
Цёдисы Сёйраг Советы 
Президиум йё Указёй Со-
ветон Цёдисы Хъёбатыры 
«Сыгъзёрин Стъалы»-йё 
кёй схорзёхджын кодта, 
уыцы хёстонты номхыгъды 
уыдис сержант Къозонты 
Давиды фырт Сардион дёр.
Дыууё мёйё фылдёр 

фёхёцыд Сардион Бело-
руссийы зёххыл немыцаг-

фашистон тыхгёнджыты 
ныхмё, сёрибар кодта 
горёттё Париж, Ковель, 
Седелец, бахызт цёугё-
дон Ныгуылён Бугы рахиз 
былгёронмё. Дарддёр йё 
хёстон фёндаг уыд Чехо-
словакийыл… 

1945 азы майы фашистты 
«ахстон» – Берлины сёрмё 
сфёйлыдта Уёлахизы Сырх 
тырыса. 
Фёлё Къозонты Сардио-

нён бирётау хёст ууыл 
нё фёци. Чехословакийё 
дёсгай уёлахиздзау ёф-
сёддон хёйттё ёмё дёл-
хайёдтё ёрвыст ёрцы-
дысты Дард Хурыскёсён-
мё ёмё бацыдысты Фёс-
байкалаг фронты скондмё. 
Сардионы батарей япойнаг 
милитаристтимё хёцыд 
инёлар-лейтенант Пли-
ты Иссёйы намысджын 
бёхджын-механизацигонд 
къорды ёфсёддон хёйтты 
сконды.

1946 азы хистёр сержант 
Къозоны-фырт сыздёхт йё 
Райгуырён бёстёмё. 1968 
азмё куыста колхозы, стёй 
хъёусоветы сёрдарёй, 
цалдёр хатты ёвзёрст ёр-
цыд райсоветы депутатёй.
Ленины орден ёмё 

«Сыгъзёрин Стъалы»-йё 
уёлдай, хъёбатыр хёсто-
ны схорзёхджын кодтой 
Фыдыбёстёйы хёсты 1-аг 
къёпхёны орденёй, бирё 
майдантёй.

1994 азы Советон Цё-
дисы Хъёбатыр Къозонты 
Сардион ахицён йё цар-
дёй, ёфсёддон кади-
мё йё бавёрдтой Дзёу-
джыхъёуы Намысы аллейы.

АЛАНТЫ А.

 «Иудзинад»-ы хъёппёрис 

«Чи уадздзён мё дугъы йё бёх...»
Ирон литературёйы бындурёвёрёг, публицист, 

нывгёнёг Хетёгкаты Къостайы амардыл апрелы сёх-
хёст уыдзён 120 азы. Фёлё Къостайы ном цёры 
ёмё цёрдзён нё адёмы зёрдёты, ёнустём табуйаг 
уыдзён алкёцы иронён дёр. 

Йе ‘мдзёвгётёй иу 
«Ёнё хай»-ы поэт фыста: 

«Кёй чызг мыл 
ыскёндзён 

зёрдёхалён хъарёг,
Кёй кёуынёй риздзён 

къёдзёх, 
Кёй фёндыр 

ысцёгъддзён 
мё иунёджы зарёг,

 Чи уадздзён мё дугъы 
йё бёх?..»

Фёстаг рёнхъытё сё 
зёрдёмё хёстёг айстой 
Цёгат Ирыстоны респуб-
ликон ёхсёнадон змёлд 
«Иудзинад»-ы уёнгтё. Чи 
зоны, ёцёгёйдёр, бёл-
лыд номдзыд поэт ёмё йё 
адёмы сёрхъуызой, цё-
мёй йё мёлёты фёстё 
йё номыл дугъ ауадзой, 
уымё… 

«Иудзинад»-ы совет йё 
хъёппёрис рахаста ёх-
сёнады размё: ацы аз, 
апрелы, Къостайы мёлё-
ты бонмё дугъ саразын. 
Нё рагфыдёлты ёгъдау-
мё гёсгё, хуыздёрты зы-
наргъ ёмё зёрдылдарён 
лёвёрттёй схорзёхджын 
кёнын. Уыцы фарстайы 
фёдыл цёлхёмбырдмё 
ёрбахуыдтой Хетёгкаты 
мыггаджы минёвёртты, 
нё республикёйы  ми-
нистрадтё ёмё ведомст-
вёты бёрнон кусджы-
ты, ёхсёнадон иугёндты 
уёнгты. 

«Иудзинад»-ы сове-
ты номёй раныхас кодта 
Туаты Алан. 

– Нё фембёлды сёйраг 
нысан у Къостайы кад ёмё 
номён балёггад кёнын. 
Фёндон хёссём, цёмёй 
иумёйагёй ахъуыды кё-
нём, куыд аивдёрёй арви-
тём Къостайы мысён бон. 

Ирон ёгъдаумё гёсгё, 
дугътё уагътой ёвёрён 
бон. Къостайён уый уыдис 
120 азы размё, 4 апрелы, 
ёмё мах фёндон хёссём, 
цёмёй йё уыцы бон скё-
нём. Куыд зонём, афтё-
мёй Къостайён комкоммё 
байзёддёгтё нё баззад, 
ёрмёст йё мыггаг. Хетёг-
катёй курёг стём, цёмёй 
ацы хъуыддаджы нё фарс-
мё ёрбалёууой, – загъта 
Алан. 
Уыцы хъуыдыимё бын-

тон разы нё уыдис ахуыр-
гонд, ёхсёнадон архайёг, 
Хетёгкаты Къостайы номыл 
национ наукон-культурон 
центры разамонёг Ёлбор-
ты Иван. 

– Къоста ёрмёст мыгга-
джы нё, фёлё ёппёт ирон 
адёмы, Ирыстоны лёг уы-
дис. Алцёуыл хорз ахъу-
ыды кёнём, цёмёй нё 
хъуыддёгтё адёмы зёр-
дёмё фёцёуой, – загъта 
Ёлборы-фырт. 
Цёгат Ирыстоны Фыс-

джыты цёдисы сёрдар 
Хозиты Барис фёбёрёг 
кодта, кусёг къорд саразын 
кёй хъёуы, уый. 

– Йе ’ххуысы хай Къос-
тайы ном скадджын кёны-
ны хъуыддагмё чи хёссы, 
уыцы ёцёг патриоттёй 
иу у ёхсёнадон архайёг 
Лалыты Левё. Алы райо-
ны дёр йёхи хардзёй гом 
кёны Къостайы бюсттё. 
Хёстёгдёр рёстёг поэты 
цыртдзёвён фёзындзён 
Кировы районы дёр… Къос-
тайы «Ирон фёндыр»-ы 
тыххёй кём цы ёрмё-
джытё мыхуыр кодтой ду-
нейы, уыдон 10 азы бёрц 
фембырд кодтон. Ацы чи-
ныг мыхуыры куы рацёуид, 

уёд дзы ёхсызгонёй пай-
да кёниккой ахуыргёнджы-
тё, скъоладзаутё. Уёдё, 
дугъы архайджытён дёр 
хорз лёвар уаид, – загъта 
Хозийы-фырт.

Дарддёр раныхас кодта 
«Иудзинад»-ы советы уёнг 
Мёрзойты Тамерлан.

– Мах бёллём хорздзи-
нёдтё, ёфсымёрдзинады 
хидтё аразынмё. Цы хъуы-
ды нём ис, уый адёмы иу-
дзинадыл, хъомыладон куыс-
тыл комкоммё фёзын-
дзён. Бахъуаджы рёстёг 
хъуамё кёрёдзимё ёнгом 
балёууём… Историон ёр-
мёджыты, ёнёмёнг, фыст 
уыдзён, дугъ куыд уагътой 
ёмё алы лыстёг хъуыддаг-
мё дёр ёркёсём, уымён 
ёмё Къоста цард ирон 
ёгъдаумё гёсгё, – загъта 
Мёрзойы-фырт.
Алы мыггаджы дёр ис 

разагъды адёймёгтё, 
бёрнондзинад уыдоныл 
ис. Мыггаджы хистёрты 
номёй йё хъуыдытё загъ-
та Хетёгкаты Мурат, ацы 
хъуыддаджы фёсте кёй не 
‘рлёудзысты, уымёй ныфс 
бавёрдта. 
Ёмбырды ма раныхас 

кодтой «Иудзинад»-ы со-
веты уёнгтё Цгъойты 
Тамерлан ёмё Байсон-
гъуырты Мухтар, стёй 
фембёлды иннё архай-
джытё дёр загътой сё 
хъуыдытё. 
Цёлхёмбырды архай-

джытё, сё куыстён хат-
дзёгтё кёнгёйё, уы-
наффё рахастой дзыллон 
хабархёссёг фёрёзты 
ёххуысёй, цёмёй ирон 
адём сё хъуыдытё ёмё 
фиппаинёгтё зёгъой. Ку-
сёг къорды сконд сфидар 
кодтой ёмё йын бахёс 
кодтой алы лыстёг фарста-
мё дёр бёстон ёркёсын.

ГУГКАТЫ Жаннё,
къам систа 

Татьянё ШЕХОДАНОВА

 Царды домён 

Нымёцон технологитё: 
сё райрёзт ёмё ёдасдзинад

Куыстады, царды алыхуызон къабёзты фылдёргёнгё цёуынц нымё-
цон технологитё. Цёмёй сты хорз? Пайда сты паддзахады социалон- 
экономикон рёзтён, адёмён лёггёдты архайд кёнынц цырддёр, бизне-
сён гом кёнынц ног гёнёнтё. Уый хыгъд, нё царды фёзынд ёппёрццёг 
фёзындтытё – нымёцон фёлывд митё. Нымёцон рёзты комитеты ин-
формацион технологиты хайады сёргълёууёг, Хёххон-металлургон 
институты доцент ХЪУЫЛАТЫ Маринёимё фембёлд нё уацхёссёг.

– Нымёцон техноло-
гиты фёрцы дуне баиу. 
Йё нысан – нё цардёй 
информацион ёнёмба-
рад айсын. Кёмфёнды 
ма уёд адёймаг, хъуа-
мё йын ахуыр кёнынён, 
паддзахадон, медици-
нон, стёй ёндёр хуызы 
лёггёдтё дёрддзёгмё 
исынён уа фадат. Инфор-
мацийё ‘мхуызон уёрёх 
пайда кёнён уа егъау 
горётёгтён дёр, стёй 
бёрзондёвёрд хъёуты 
цёрджытён дёр. Дзыр-
дён зёгъём, социалон 
ахадындзинад кёмён ис, 
ахём объекттё аразыны 
программёмё хаст ёр-
цыдысты ФАП– тё, сиф-
тонг сё кодтой нымёцон 
техникёйё. Афтёмёй 
фёзынд телемедицинё, 
ёмё йё руаджы дёсны 
дохтыртёй амынддзи-
нёдтё исынён фадат 
дётты. Нымёцон техно-
логи у, нё цард нын ён-
цондёр, ёдасдёр ёмё 
рёстагдёр чи кёны, 
ахём кусёнгарз, – зёгъы 
Маринё.

Уёрёсейы регионты 
‘хсён Цёгат Ирыстон 
нымёцон технологитёй 
пайда кёныны фарстайы 
иннётёй цауддёр нёу. 
Афтё рауад, ёмё сё 
рёзтён республикёйы 
ис фидар материалон-
техникон бындур. Иннё 
рётты нёма фёзындыс-
ты, афтёмёй республи-
кёйы уыдысты оптикон 
цёгтё, бастдзинады хыз. 
Уый фёрцы парахат код-
та мобилон бастдзинад, 
рёзтысты интернеты про-
вайдертё, арёзтад цыд 
оптикон хаххы бастдзи-
надмё гёсгё. Ныр баст-

дзинад ёмё интернет 
кём нёй, ахём бынат 
нём зын ссарён у. Ны-
мёцон технологиты рёз-
тён уый стыр ахъаз фё-
цис.

– Нары сёрмё ба-
бёрёг кодтам, зын ба-
цёуён кёдём у, уыцы 
бёрзондёвёрд хъёу 
Елгона. Мобилон баст-
дзинад ёмё дзы интер-
нет ис. Уый ахсджиаг у, 
фёлё нырма бирё цё-
уылдёрты бакусын хъё-
уы, цёмёй вазыгджын 
хъуыддаг дарддёр рёза. 
Ирыстон архайы «Ны-
мёцон ёнёмбарад аиу-

варс кёнын»-ы проекты. 
Сёдё минёй уёлёмё 
цёрджытё кём ис, уыцы 
хъёуты схъёлёс код-
той ёмё сём квотёмё 
гёсгё бауагътой интер-
нет, стёй бастдзинад. 
Афтё рауад Хъобаны, 
Дёллаг Ларсы, Тельмё-
нёйы хъёуты. Ростеле-
ком Дзынагъайы сарёзта 
бындурон станцё, лёггад 
ын кёны компани Теле-2, 
федералон проекты фёр-
цы хъёуы ис мобилон ин-
тернет. Ныридёгён уал, 
хъёлёс кёнгёйё, разёй 
сты Раздзог ёмё Ираны 
хъёутё, уёлахиздзау 

нёма сбёрёг, – уавё-
римё нё зонгё кёны 
хайады сёргълёууёг. 
Нымёцонмё раивгёйё, 
архайд айдагъ ууыл ныу-
уадзын раст нё уыдзён. 
Афтё дёр рауайы, ёмё 
рухс ахуыссы, ёмё уёд 
ёппёт дёр ёрлёудзён. 
Къух исын нё хъёуы гёх-
хёттыл фыст информа-
цийыл, хёдзары сойын 
цырёгътё куыд дарынц, 
афтё.
Иннё ахсджиаг фарста 

у Ай-ти (IT) специалисттё 
цёттё кёнын, хуымётёг 
дёсныйад нёу, алкёй 
къухы не ‘фты хорз кусёг 
суёвын. Льготётё сын 
дзёгъёлы нё дётты пад-
дзахад. Царды алыхуы-
зон къабёзты бындур сты 
IT технологитё, сё спе-
циалисттё алы ран дёр 
хъёугё сты. Цёттё сё 
кёнынц Хёххон-метал-
лургон институт ёмё Хе-
тёгкаты Къостайы номыл 
университеты. Бирётё 
дзы схызтысты куысты 
бёрзёндтём, алы ран 
дёр хъёуынц, райдай бы-
рёттё ёмбырд кёнынёй 
ёмё бёрзонд техноло-
гитёй фёу. Рауагъдон 
йё куысты дёсны куы 
свёййы, уёд хорз мызд 
кём ис, ахём бынат агу-
ры. Республикёйы та чы-
сыл мызд фидынц, уымё 

гёсгё кусынмё цёуынц 
егъау горёттём, стёй 
фёсарёнтём. Цавёр-
дёр аххосёгтём гёсгё 
фадат кёмён нёй, уы-
дон баззайынц респуб-
ликёйы. Дёрддзёгмё 
чи кусы егъау компаниты, 
ахём айтишниктё дёр ис.
Сабийё райдайынц 

ахуыр кёнын ацы дёс-
ныйадыл, Ирыстоны уы-
мён хорз гёнёнтё ис: 
кванториум, сывёллёт-
ты нымёцон ахуырады 
центр IT – Куб-15, робёт-
тё аразыны центр ёмё 
ёндёртё. Стыр ахадын-
дзинад ис алы ёмвёза-
ды олимпиадётё ёмё 

конкурстён. Мадёлон 
ёвзаджы тёлмацгёнёг 
кусы Яндексы. Техноло-
гитёй пайда кёныныл 
активонёй архайынц хис-
тёртё, зонындзинёдтё 
сын раттыныл кусы къорд 
программёйы, хистёр 
кары адёймёгты ра-
зёнгардёй ахуыр код-
той Хёххон-металлургон 
институты студенттё.
Нымёцон тёхнологиты 

рёзт ёркодта фёлывд 
митём, суанг фёсарён-
тёй дёр ныхилынц ёмё 
сайынц, чи дзы пайда 
кёны, уыдоны. Хёрз-
ёрёджы Ирыстоны сбё-
рёг сты, фёсарёйнаг 
цёстфёлдахджытён сё 
фёндтё сёххёст кёны-
нён бынаты чи ёххуыс 
кодта, ахём адёймёгтё 
ёртёйё. Куыд дарддёр, 
афтё граждёнты тыххёй 
информаци арёхдёр хау-
дзён фёлдурёджджын-
тём. Цёмёй ахём цаутё 
къаддёр уа, уымён Мид-
хъуыддёгты министрады 
ёмё комитеты минё-
вёрттё, республикёйы 
зонындзинёдты ёхсё-
нады ‘ххуысёй цёуынц 
скъолатё ёмё уагдёт-
тём, амонынц сын, фё-
лывд митёй сёхи куыд 
хизой, уый.
Нымёцон ёхцатимё 

баст фарстён комите-
ты информацион хайады 
сёргълёууёг загъта:

– Адём тёрсынц ны-
мёцон ёхцатём рахи-
зынёй, фёлё хъуыддаг 
нырма рёхджы нё уы-
дзён арёзт, уымён ёмё 
нёу ёмбёрстгонд, цы 
хуызы, куыд кусдзён, 
уый. Нымёцон ёхца ны-
ридёгён ис зилдухы, 
Китай уымён ёвдисён. 
Уёрёсейы йём рахиз-
дзысты, ёви нё, уый 
зёгъдзён Центрон банк. 
Цёмён хъёуы нымёцон 
ёхцатём рахизын? Цё-
мёй аууоны цы экономи-
кё ис, уымён кёрон ёр-
цёуа. Сусёггаг никёмён 
у, бюджетён стыр зиан 
кёй хёссы. Цы хуызы ис 
йё ныхмё тох кёнён? 
Ёрмёстдёр нымёцон 
ёхцатём рахизгёйё, 
паддзахады бон уыдзён 
ёппётмё дёр цёст да-
рын. Дызёрдыг кёнын, 
рёхджы йём кёй рахиз-
дзысты, ууыл,– йё хъуы-
ды бамбарын кодта Ма-
ринё.
Нымёцон технологитё 

зиан хёссынц, ёгёр дзы 
чи пайда кёны, уыдонён. 
Социалон хызёгты ёгёр 
чи бады, компьютеры раз 
бирё рёстёг чи ёрвиты, 
уыдонён у тёссаг суанг 
психикон низтё расайы-
нёй. Адём кёрёдзийы 
къаддёр уынынц, лёгёй-
лёгмё къаддёр ныхас 
кёнынц. Уый та ёвзёр-
ёрдём зыны ёхсёнады 
хицён адёймёгты ‘хсён 
ахастдзинёдтыл.

ХУЫБИАТЫ Ларисё,
авторы ист къамтё

 Фыссынц «Рёстдзинад»-мё 

Мён дёр сагъёсы ‘фтауы…
Зынаргъ редакцийы 

кусджытё! Сымах 
удуёлдай архайды 
фёрцы ёнкъарём 

нё мадёлон ёвзагён йё хъо-
мыс, йё аив ёмё хъёздыг-
дзинад. Иры дзыллётыл таут 
ирондзинад. О, нё аив дзырды 
дёснытё, ирондзинады зё-
рингуырдтё, ницавёр бёрц-
барёнтёй ис сбарён сымах 
хёрзтё. Ёгёрон у мё бузныг! 
Уё курдиат ёмё профессио-
налон дёсныдзинады фёрцы 
нё республикёйы цёрджы-
тё зонгё кёнынц бирё фар-
ны хабёрттимё. Ног 2026 азы 
уын мё зёрдё зёгъы фидар 
ёнёниздзинад, амонд ёмё 
ног сфёлдыстадон ёнтыстдзи-
нёдтё!

 Ног азы хорзёх уёд нё 
иунёг ирон газет «Рёстдзи-
над» – ы иузёрдион хёлёртты 
дёр! Зынаргъ газеткёсджы-
тё, Дунесфёлдисёг уё зёх-
хон хёрзтёй хайджын кёнёд! 

Зёрдёрайё хорз хабёрттё 
куыд кёсат уё уарзон ирон га-
зеты фёрстыл, ахём арфё уын 
ракёнёнт Иры зёдтё!

 Мё сабидуджы мё удрё-
бын арф бынаты ёвёрд ёр-
цыд ирон фарн тауёг газет 
«Рёстдзинад». Уёдёй абонмё 
дзы нё хицён кёнын. Афтё 
зынаргъ мын у, афтё ёнувыд 
ыл дён, ёмё мё дзы ничи, 
ницавёр ныхкъуырд, ницавёр 
цёлхдуртё фёиппёрд кён-
дзысты. Уымё гёсгё, куыд 
алкёд, афтё та ныр дёр Ног 
2026 азы мё бастдзинад мё 
уарзон газетимё нё халын…

 Тъёнджы мёйы 20 боны 
газеты куы бакастён Хосроты 
Заремёйы фыстёг, уёд мё 
зёрдё бамёгуыр. Ёз газет 
«Рёстдзинад» нымайын хёзна-
ты хёзнайыл, фёлё йын ныр 
дёр 2026 азы ирон адём ём-
бёлгё аргъгёнёг кёй не сты, 
уый мён дёр сагъёсы ‘фта-
уы. Йё тираж нё фёфылдёр, 

фёлё у хёрз чысыл. Куыд 
у уыцы уавёр ирон адёмён 
сёрмё хёссинаг?! Мёнмё 
гёсгё, ёхсёз мёйы дёргъы 
сомгай дёр ис бамбырдгёнён 
газеты аргъ. Дис мём кёсы, 
ныры дуджы ахуыргёнджытё 
газеттё кёй нал кёсынц, уый. 
Хатыр, мё дёрзёг ныхасёй, 
фёлё республикон газеттё чи 
нё рафыссы ёмё нё кёсы, 
уыцы ахуыргёнёджы мё 
цёсты кад нёй. Ахуыргёнёг 
алцёмёй дёр хъуамё дёнцёг 
уа. 

 Цёуылнё хъуамё кёсой, 
Ирыстоны уёлдёр ахуыргё-
нёндётты студенттё, ирон 
газет? Уыдон та йё сё цёс-
ты кёронёй дёр нё уынынц. 
Ёз стыр аргъгёнёг дён нё 
кёстёртён, Ирыстоны фё-
сивёдён, бёгуыдёр нём ис 
бирё фёзминаг кёстёртё. 
Амондёй хайджын уёнт ёмё 
рёсугъд фёндёгтыл цёуёнт! 
Фёлё ирон аив ныхасыл стыр-

зёрдё кёй кёнынц, уый мём 
раст нё кёсы. Нё кёстёртё 
иронау куы дзуриккой, уёд-иу, 
Дзёуджыхъёуы уынгты цёу-
гёйё, адёймаджы зёрдё хур-
варс абадид, дызёрдыг нё кё-
нид, Ирыстоны сёйраг горёты 
ис ёви ёндёр республикёмё 
ёрбафтыд. Ёвёдза, нё фё-
сивёд газет «Рёстдзинад» куы 
кёсиккой, уёд сё миддуне 
цас хъёздыгдёр уаид, уымён 
ёмё стыр ахъаз у нё иудзи-
надён. Цыбыр дзырдёй, ёнё-
мёнг, алы ирон хёдзары дёр 
у хъёугё газет. Бёлвырд куыд 
у, афтёмёй ма йё ныр дёр 
ис рафыссён. Гъемё фётагъд 
кёнут, ирон адём, уёхи фё-
хайджын кёнут ирон фарн та-
уёг газетёй! Ёмё ёрвылбон 
фарны хабёрттё кёсут!

ФЁРНИАТЫ Рая, 
ёхсёнадон уацхёссёг 

Нымёцон компаниты разамонджытё 

  Юбилей  

Йё зёрдё – рухс, 
йё хъуыдытё – сыгъдёг

 1 февралы йё 80 азы юбилей сбёрёг кёндзён газет «Рёстдзинад»-ы журналист, 
раздёры телерадиойы спортивон комментатор ХЁМЫЦАТЫ Зелимханы фырт 
Морис. Ёстай азы сты адёймагён фёстёмё акёсынён ёмё йё царды  хъуыддёг-
тён хатдзёгтё скёныны  бёрёг рёстёг. Фыдёлтё-иу афтё дзырдтой, лёджы фи-
дауц,  дам,  йё зонд, йе 'гъдау ёмё уёздандзинад сты. Ахём миниуджытёй ёххёст 
адёймёгтё та рёсугъд кёнынц цард сё зёрдёйы рухс ёмё сыгъдёг фёллойё. 

Хёмыцаты Морисы Ирысто-
ны чидёриддёр зоны, уыдон, 
ёнёмёнг, мемё сразы уыдзыс-
ты –  у уёздан ёмё зёрдёхё-
лар  адёймаг.  Рёстуд  уёвын, 
ёнёрхъуыды дзырдёй макёй 
зёрдё фёриссын кён – ацы ми-
ниуджытимё ёмдзу кёнын сты 
йё царды сёйрагдёр нысан. 
Газет «Рёстдзинад»-ы коллекти-
вы йын  ис кад, зонынц ёй фёл-
тёрдджын ёмё ёгъдауджын 
хистёрёй, музыкалон аивады 
дёр курдиатджын адёймагёй.  
Хёмыцаты Морис райгуырд   

ёмё схъомыл Ёрёфы райо-
ны  рёсугъд хъёу Толдзгуыны. 
Йё ёрдзон уавёрты тыххёй йё 
хуыдтой «гыццыл Кисловодск». 
Сывёллоны рёзтён цы хъё-
уы, уыцы уавёртё дзы алцы-
дёр  уыдис: сыгъдёг уёлдёф, 
дыргътё, урсаг, ёгъдауыл хёст 
ёмё куыстуарзаг адём, фы-
дёлты уагыл хъомылад. Йё 
ныййарджытён ёххуыс код-
та цёхёрадоны куыстыты, хос  
кёрдыны ёмё ёндёр хъуыд-
дёгты. Фёлё тынг уарзта  чин-
гуытё кёсын. Зёрдиагёй  ба-
каст Джек Лондон, Жюль Верн 
ёмё Валентин Катаевы уац-
мыстё.

– Фыццаг чиныг бакастён, авд 
азы мыл куы цыдис, уёд – «Нар-
ты фёткъуы». Ахуырмё тырнаг 
сывёллон уыдтён, ме уёнгты 
ахъардтой нё фыдёлты ёгъ-
дёуттё ёмё традицитё. Уы-
дон дёр рёзгё фёлтёрён 
ахъаззаджы скъола уыдысты 
царды раст фёндагыл ёрлёу-
уынён. Чысылёй дёр уарзтон 
техникё ёмё раджы базыдтон 
трактор, уёзласён хёдтулгё 
скъёрын. Ме ‘мгёрттимё та-иу 
бёхылбадынёй ерыстё сарёз-
там. Хъыримагёй ёхсыныл дёр 
фёцалх дён, фёстёдёр, ёф-
сады службёгёнгёйё мын  мё 
рёстдзёвины миниуёг ёнё-
бафиппайгё нё фесты. Уёвгё, 
диссаг дёр нёу, мё фыдёлтё 
иууылдёр, мё фыдыфыд Базже 
дёр цуанёттё уыдысты. Ирон 
ёмбисонд куыд зёгъы: «Туг 
туг хёссы», никуы мё уыдзыс-
ты рох мё сабидуджы бонтё. 
Зёрдёйён адджын сты, хъару-
дёттёг тыхтё. 

– Фёндырёй цёгъдыныл 
та дё чи сахуыр кодта?

– Ирон музыкё мё удылхёцёг   
у, зёрдёйы хуыздёр хос. Гыц-
цыл лёппуйё бауарзтон фён-
дыр, фёстёдёр та не ‘фсёстён 
Мыстулаты Иринёйы цёгъд-
тытём хъусынёй. Кёддёр 
нё мад мё хойён балхёд-
та гыццыл  фёндыр, фёлё 
йыл ёнувыд та ёз разындтён, 
ничи мё ахуыр кодта, иунёг 
нотё дёр мын ничи бацамыд-
та, афтёмёй, мёхёдёг са-
хуыр дён. Ис мын музыка-
лон клип дёр «Ирон цагъд», 
систам ёй  Дыгургомы ёр-
дзы рёсугъддёр бынёттёй 
иуы. Тынг уарзын ирон фёнды-
ры зёлтём хъусын, ёмё мё 
лёгъстё кёнын никёмён хъё-
уы, райсын ёй мё къухтём, 
кёнё балалайкё ёмё мё зёр-
дёйы дзёбёхён мё мондёгтё 
сисын. Уымёй хуыздёр хос сса-
рён нёй. 

– Нё республикёйы дё би-
рётё зонынц спортивон ком-
ментаторёй, фёлё, фыцца-
джыдёр дё журналист. Куыд 
ёмбаст сты иумё ацы дыууё 
дёсныйады?

– Ёвдём къласы ма куы ахуыр 
кодтон, уёд республикон газет 
«Ёрыгон коммунист» ёмё жур-
нал «Пионерская правда»-мё ме 
‘рмёджытё ёрвыстон,  ёмё 
мын сё мыхуыр кодтой. Фарёс-
тём къласы та мын Дыгуры 
районы газеты ныммыхуыр код-
той мё фыццаг радзырд,  ёмё 
мё скъолайы хъазгёмхасён-
ты «фыссёг» хонын райдыдтой. 
Фёстёдёр мын мыхуыры рацы-
дысты чингуытё: «Уёркий бё-
ласё», «Повесть о Хазнидоне», 
«Под крылом небесной сестры», 
«Мё хъёу Толдзгуын», Габетё 
ёмё мёхи мыггаджы равзёрды 
историйы чингуытё. Каст фё-
дён Цёгат Ирыстоны Хетёгкаты 
Къостайы номыл университеты 
филологон факультет, уырыс-
саг-ирон хайад. Кусын райдыд-
тон ахуыргёнёгёй скъолайы. 
Фёлё мын мё зёрдё йёхимё 
тынг ёлвёста журналистикё,  
ёмё 1981 азы бахызтён газет 
«Рёстдзинад»-ы къёсёрёй. 
Уырдём мё ахуыдта Тегаты Су-
лейман. Баййёфтон дзы фёл-
тёрдджын журналисттё Хъуыла-

ты Чермен, Бёдоаты Алисолтан, 
Хуытъинаты Махарбег ёмё  Гуы-
баты Чермены. Редакторёй та 
куыста Хъаныхъуаты Валодя. 
Иу азёй фылдёр бакуыстон 
«Рёстдзинад»-ы, стёй радио-
комитетмё аивтон, уым та фё-

куыстон 17 азы промышленнос-
ты хайады, уыцы иу рёстёг 
лёвёрдтон репортажтё нё 
республикёйы футболон клуб 
«Спартак-Алани»-йы хъёзтытёй 
нёхи ёмё иннё регионты ста-
дионтёй. Спорты дунейы футбол 
уарзтон, ёмё мын нё коман-
дёйы алы хъазт дёр бёрёг-
бонау уыди. Йё алы уёлахизыл 
дёр ын тынг цин кодтон, куы-иу 
фёхёрд, уёд та – маст. Коммен-
таторы куыстмё дёр мё фён-
даг хуымётёг рауад. Радиойы 
ма куыстон, афтёмёй бацыд-
тён редактор Геннадий Булах-
мё ёмё йын мё фёнд загътон, 
кёй мё фёнды комментаторёй 
кусын. Уый мём байхъуыста 
ёмё мын афтё: «Ну, давай за-
пишем твой голос на пленку, и 
я послушаю». Куы мём бай-
хъуыста, уёд мё ныхас йё зёр-
дёмё фёцыд, фыццаг хатт хъазт 
куы амыдтон, уёд-иу мын кём-
дёр къуылымпытё  сёвзёрд, 
фёлё ёппынфёстаг фёца-
рёхстён. Иухатт нё командё 
Пятигорскы хъазыд «Машук»-
имё, ёмё уырдём аластам 
нё аппаратурё. Дзасохты Му-
зафер уёд радиойы сёйраг ре-
дактор уыд ёмё мын  репорта-
жён ссёдз минутёй фылдёр 
нё лёвёрдта. Ахём уыдысты 
уыцы рёстёг нё уавёрты до-
мёнтё. Томайты Сергей та нын 

оператор уыдис. Мах Сергеимё 
ссёдз минуты нё, фёлё дыккаг 
хай ёнёхъёнёй дёр 45 минуты 
амыдтам. Музафер базыдта ха-
бар, фёлё нын ницыуал загъта. 
Иуахёмы та репортаж лёвёрд-
тон Черкесскы «Нарт»-имё хъаз-

тёй. «Спартак-Алани»-йён бирё 
гёнёнтё уыдис, фёлё пурти 
«Нарт»-ы дуёрттём нё куымд-
та. Репортаж райдыдта, 15-20 
минуты ма хъазты кёронмё куы 
хъуыдис, уёд. Уымёй размё та 
стадионы радиойё хъусын код-
тон, чи цавёр номыры бынмё 
хъазы, чи кёй баивта, пурти чи 
бакъуырдта ёмё афтё дард-
дёр. Иу рёстёг мах командё  та  
нё фёцарёхстысты. Мё микро-
фон зёронд аппараттёй уыдис, 
ёмё мё йё сёхгёнын ферох. 
Куыд мёсты уыдтён, уымё гёс-
гё мё къухтё кёрёдзийыл ёр-
цавтон ёмё сдзырдтон, мёнё 
цытё ис, мёнё, зёгъгё. Ёнё-
хъён стадионыл  худёг бахёцыд  
ёмё комментаторы кабинетмё 
нымдзаст сты. Хорз, ёмё мё 
хъёбёрдёр ныхас нё сирвёзт. 
Ахём цау ма мыл 90-ём азты 
дёр ёрцыд. Мё зёронд фыд 
Зелимханы ёрбахуыдтон радон 
хъазтмё  ёмё йё мё фарсмё 
ёрбадын кодтон. Бафёдзёхстон 
ын, микрофонтё гом кёй сты 
ёмё иунёг ныхас дёр куыд нё 
срёдийа. Афтёмёй сабырёй 
фёбадтис. Уыдтён ёвдисён 
ирон командёйы фыццаг уё-
лахизён. Радиойё репортажтё 
лёвёрдтон фынддёс азы. Ныф-
фыстон чингуытё футболы тых-
хёй, схъомыл кодтон футболист 
фырт дёр. Хёмыцаты Таймураз 

чысыл рёстёг  хъазыд  нё рес-
публикёйы чемпионаты, «Алани»-
йы, «Автодор»-ы, ныр йёхёдёг 
кусы ёвзонг футболисттимё. Цы 
фарста мём раттай, ома,  жур-
налист ёмё спортивон коммен-
таторы дёсныйёдтё ёмбаст 
куыд сты, зёгъгё. Мёнмё гёс-
гё, ницёмёй хицён кёнынц. 
Кёд дзургёйё алыхуызон хъуы-
сынц, уёддёр сё нысан та иу у. 
Журналист  адёммё хабёрттё 
хёццё кёны, газеты, радиойё, 
телеуынынадёй, спортивон гал-
уанёй  уёлдай нёу, мёнён ацы 
дыууё – дёсныйады иу сты.

– Пенсийы ацыдтё, фёлё 
ёнцад бадын нё зоныс?

– Мё фёллад уадзынмё 2006 
азы рацыдтён, фёлё, мё хъа-

рутё цалынмё амонынц, уёд-
мё  кусын абоны онг дёр. Ра-
диокомитеты фёстё  дёс азы 
Хёххон-аграрон университе-
ты бакуыстон. Мыхуыры уагъ-
тон студентты газет «Дружба» 
2008 азёй 2018 азмё. Цалдёр 
азы размё  та фёстёмё ёр-
баздёхтён, кёддёр  фыццаг 
къахдзёфтё кёцёй  райдыдтон, 
уыцы газет «Рёстдзинад»-мё. 
Мёнён тынг хъыг вёййы, нё 
чысыл Ирыстоны адёмтё сёхи 
ирёттё, дыгурёттё ёмё къуы-
дайрёгтыл куы фёдихтё кё-
нынц, уёд. Армыдзаг йеддё-
мё не стём,  ёмё кёрёдзийы 
куы не ‘мбарём, кёрёдзийён 

аргъ куы нё кёнём, уёд цёй 
ирон адём стём. Нё дадзин-
ты нё рагфыдёлты туг  згъоры 
Цёгатёй-Хуссармё, ныгуылё-
нёй-скёсёнмё  иу стём. Ёв-
заджы хъысмётыл дёр иуда-
дзыг дзурём, дзургё нё, фёлё 
архайын хъёуы, лёмбынёг 
ёмё ёмбёлгё хуызы. Алчи-

дёр йёхицёй, йё бинонтёй 
райдайёд, уёд уыдзён йё 
куыстён бёрёггёнён дёр, ён-
дёр хус ныхёстёй хъуыддаг нё 
рёзы. 
Хёмыцаты Морисён бирё хё-

лёрттё ис. Уыдонёй иу, Цёгат 
Ирыстоны адёмон  фыссёг Да-
уыраты Дамир, афтё загъта: 
«Морис мёнён ме стыр иузёр-
дион хёлар у. Бирё азты дёргъы 
йё зонын. Уыдтён йё хёдзары 
дёр. Хёмыцы-фырты курдиатён 
ёз стыр аргъ кёнын. Алцёмёй 
дёр у ёххёст адёймаг. Фыц-
цаджыдёр ын йё хёларзёр-
дёйы ахаст уайтагъд банкъарён 
ис. Мё уацаутёй мын цалдёр 
ратёлмац кодта, ёмё дзы буз-
ныгёй баззадтён».

Амондджын уый вёййы, ёмё  
хорзёй кёй  зоной адём, аргъ 
ын куы кёной, ёндёр мулк ёмё 
хъёздыгдзинёдтё адёйма-
гён рёствёндаджы хос не сты. 
Адём дё куы нымайой, уёд дыл 
Хуыцауы арфё дёр сёмбёл-
дзён.  
Нё юбилярён та нё зёрдё 

зёгъы, 80-аздзыдёй дёр йё 
зёрдё ёмё йё уд куыд ёрыгон 
сты, афтё хъёлдзёг ёмё ёнё-
низ уёд. Йё кёстёрты хуртёй 
– ёфсёст ёмё зёрдёрухс!

САУТЁТЫ  Тамилё   

     Хёснаг
Иу зёхкусёг бацыд сауджынмё ёмё дзы ракуырд-

та, цёмёй йын рёстёгмё дзы спайда кёныны тыххёй 
аргъуаны зёххытёй иу гыццыл хай ратта.

– Уыцы зёххы хай зёрёстон у, рагёй дёр дзы ничи 
пайда кёны, – загъта мёгуыр лёг, – мёнён та стыр би-
нонтё ис, цёмёй сё хёссон?
Сауджын асагъёс кодта ёмё загъта:
– Хорз, уыцы зёхх дын ратдзынён, ёрмёст хёснаг 

скёнём, ёмё куы амбулай, ёрмёстдёр уёд.
– Цавёр хёснаг? – тарстхуызёй афарста зёхкусёг.
– Хёснаг уыдзён ёнё дзургёйё, – загъта сауджын. – 

Фыццаг дын ёз къухёй исты амондзынён, ёмё мын ды 
дёр афтёмёй хъуамё дзуапп раттай.
Гёнён нал уыд, ёмё мёгуыр лёг сразы. Сауджын ём 

бавдыста иу ёнгуылдз. Зёхкусёг ём уайтагъд дыууё 
ёнгуылдзы бавдыста. Сауджын дисы бафтыд. «Кёс ма, 
кёс, куыд зондджын дзуапп мын ратта. Ёз ын бавдыстон, 
Хуыцау иу кёй у, уый та мын бамбарын кодта, дуне ды-
вёрццёг (двойственный) кёй у, уый». Ныр та сауджын 
стъолыл фёткъуы ёрёвёрдта. Уымёй зёгъынмё хъа-
выд: «Цард дзёнёт у». Мёгуыр лёг йё хызыны цыдёр-
тё акъахта, систа дзы хъёдындз ёмё йё фёткъуыйы 
фарсмё сёвёрдта. «Фёлё дзы цёссыгтё дёр ис», – 
«бакасти» йын йё дзуапп аргъуаны лёггадгёнёг.

– Ды амбылдтай! – фёхъёр кодта сауджын. – Райс 
зёххы хай.
Мёгуыр лёг амондджынёй ёрбаздёхт сёхимё.
– Цёй, куыд? – бафарста йё йё ус. – Ратта дын зёхх?
 – О, – дзуапп ратта лёг, – хёснаг акодтам, ёмё ёз 

амбылдтон.
– Цавёр хёснаг? – бадис кодта сылгоймаг.
– Мах ныхас кодтам ёдзёмёй, ёнгуылдзтёй амон-

гёйё, – бамбарын кодта лёг. – Фыццаг мём иу ёнгуылдз 
бавдыста, уый та амыдта, дё цёст, дам, дын скъахдзы-
нён. Ёз айтё-уыйтё нё фёкодтон, фёлё йём дыууё 
ёнгуылдзы бавдыстон, зёгъын, ёз та дын дё дыууё 
цёсты акъахдзынён. Сауджын бадис кодта ёмё фёт-
къуы систа йё дзыппёй, стъолыл ёй ёрёвёрдта, ома, 
дам, уый мё аходён у. Ёз та йём хъёдындз бавдыстон, 
уый та, зёгъын, – мён аходён». Уый фёстё сауджын 
загъта, ёз кёй амбылдтон, ёмё мын зёххы хай ратта.

Бацёттё сё кодта 
ГАПБАТЫ Алетё

 Ёмбисёндтё 

Формё ёмё 
мидисы тыххёй

Иу лёг циркмё куыстагур бацыд. Директор ын 
загъта: «Куыст нём ис, фёлё тынг тёссаг у. Нё дом-
бёйттёй иу ныммард. Уымё гёсгё дёу хъёудзён уыцы 
домбайы цармы бабырын ёмё хи дарын уыцы сырды 
хуызён, фёлё дё алыварс уыдзысты ёцёг домбёйттё. 
Иу хатт дёр ма дын ёй зёгъын, куыст тёссаг у». 
Лёг ахём ныфссаст, уёззау уавёры уыдис, ёмё сра-

зы ис – хорз мыздёй йын зёрдё бавёрдтой. Фёлё 
домбайы цармы куы балёст ёмё йё къалатийы куы ба-
кодтой, уёд йё уд йё къёхты бынёй ауад. Ам уыдис ён-
дёр домбай, уый йё размё ёрбацыд ёмё ныббогъ код-
та. Лёг фётарст ёмё ныхъхъёр кодта: «Феххуыс мын 
кёнут!» Циркмё кёсджытё дисёй амардысты, никёд 
федтой аренёйы домбай адёймаджы хъёлёсёй ёх-
хуыс агургё. Фёлё йём уёдмё иннё домбай сусёгёй 
ёрбадзырдта: «Сёрхъён! Мауал фёдис кён, кённод нё 
дыууё дёр нё куыстёй фёхаудзыстём».

 Ёцёг хабар 

Къамбец хивёнд у…
Газет «Рёстдзинад»-ы бакастён ДЗЕБЫСАТЫ Ге-

оргийы уацхъуыд «Тарст, дам, базыртё зайын кёны», 
зёгъгё. Фыссы, къамбец куыд хивёнд у, уый тых-
хёй. Ёз ма йём бафтауин, хивёндёй уёлдай ма 
мёстыгёр ёмё хёрамзёрдё дёр кёй у, уый. 

Нё хъёу Арешпераны 
къамбецтё, фыстё ёмё 
сёгътё ничи дардта, 
фёлё арёх уыдысты сыхаг 
хёххон хъёу Понайы. Мё 
мадыфсымёры ус Мери 
чызгёй уырдыгон уыд, Ко-
затёй. Мён-иу гыццылёй 
йемё арёх кодта йё цё-
гатмё. Арешпераны хъё-
уёй Понамё дзёвгар ауа-
йын хъуыд, фёлё йём ав-
тобустё нё цыд, ёмё-иу 
мах фистёгёй сахатмё 
бахёццё стём. Иухатт та 
мё Мери дзуарыбонмё 
акодта. Мёныл уёд иу дёс 
азы цыдаид. Изёры дзуа-
ры бынёй нё фысымтём 
здёхтыстём цалдёрёй. 
Мери хистёр сылгоймёг-
тимё ныхёстёгёнгё цы-
ди ёмё мын мё къухыл 
фидар хёцыд. Ёз хёрдты 
ракёс-бакёсгёнгё цыд-
тён. Зёрёхсиды тынтё 
хёхты цъуппытыл хъазы-
дысты ёмё мын мё зёр-
дёйён цыдёр ёхцондзи-
над лёвёрдтой. 
Иу ран къанауы сёрты 

бахызтыстём. Чысыл фал-
дёр доны хуыдымы хуыс-
сыдысты дыууё къамбецы, 
ёртё та иуварс лёууы-
дысты ёмё сынёр цагъ-
той. Ёз сём дисгёнгё 
кастён, уыдон дёр мём 
сё хъоппёг цёстытё 
ныццавтой. Нал фёлёу-
уыдтён, иу чысыл дур фел-
вёстон ёмё сыл ёй 

бахстон. Дур, кёй зёгъын 
ёй хъёуы, хёццё дёр нё 
баци.
Иу чысыл ма куы бауа-

дыстём, уёд мё фёсон-
тыл ахём цёф сёмбёлд, 
ёмё мё къух Мерийы 
къухёй фёхицён, мё-
хёдёг пуртийау иу-ёртё 
метры размё атахтён ёмё 
зёххыл дёлгоммё мё 
дзёхст фёцыдис. Скёуын 
дёр мын нёма бантыст, 
афтё къамбец мё уёлхъус 
февзёрд ёмё мём йё 
сыкъатёй ёртхъирёнгё-
нёгау бавзыста. Зёххыл 
хаудёй дёр ма мё йё 
зёрды ныццёвын уыд. Ёз 
фыртёссёй бацъёх дён. 
Сылгоймёгтё ёнёнхъё-
лёджы хабарёй фётыхс-
тысты, стёй сё хъёр, се 
‘рдиаг райхъуыст. Къам-
бец фётарст ёмё алыгъд. 
Сылгоймёгтё мыл ам-
бырд сты, чи мыл дон 
калдта, чи мё сабыртё 
кодта. Мё чысыл къух-
тёй цы дур баппёрс-
тон ёмё сём хёццё дёр 
чи нё баци, уыцы ёнёхин 
хъазт мын ахём маст ёр-
хаста. Уёд ёй бамбёрс-
тон, къамбец куыд хё-
рамзёрдё у, уый. Понайы 
хъёуёй та мё удхёссёг 
федтон ёмё цалдёр азы 
Мерийён нал акуымдтон 
уырдём.

ДЖУСОЙТЫ Нинё          
  

ХЁМЫЦАТЫ Морис йё бинонтё ёмё хиуёттимё ёрдзы хъёбысы

Музыкалон клип "Ирон цагъд" исгёйё Дыгургомы

РЕКЛАМЁ, ХЪУСЫНГЁНИНЁГТЁ

 Спортивон фидиуёг 

Дзуаппытё 24 январы мыхуыргонд дзырдбыдён
ФЁРСЫРДЁМ: 5. Дзёнгёрёг. 8. Саглёг. 9. Индиаг. 12. Дзуар. 13. Хыдыр. 

14. Сурёт. 17. Ёлвисён. 18. Ёфсургъ. 19. Скъёрёг. 21. Мадзура. 25. Фу-
тёг. 26. Хъуаз. 27. Ёхсёв. 30. Кёндыс. 31. Амынёт. 32. Ёхсёрдзён.
БЫНЫРДЁМ: 1. Дзылы. 2. Ёныгуыз. 3. Уёливых. 4. Кёрдо. 6. Камари. 7. 

Мапуту. 10. Дзылакъуы. 11. Бёхгёрдёг. 15. Зёнёг. 16. Ёфсад. 20. Ёнё-
мёт. 22. Зёхгёс. 23. Хъысмёт. 24. Сарандё. 28. Здёхт. 29. «Зымёг».

ФЁРСЫРДЁМ: 5. Мыр 
гёххёттыл ёвдисён. 7. 
Кёсагахсён фёрёз.      9. 
Хъалагъур, хъахъхъё-
нёг. 11. Хёрынён бёз-
гё хъёддаг зайёгой. 12. 
Ирон фыссёджы ном. 13. 
Артаг. 16. Даргъ ёмё 
ставд бёттён. 17. Хёстон 
адём. 18. Змёст дон, 
лами. 23. Хъёу Цёгат 
Ирыстоны. 24. Хъёдёй 
арёзт бёрцуат. 28. Назы, 
нёзыйы, тулдзы дыргъ. 
29. Донгарз. 30. Къу-
дзи бёлас. 34. Хъёддаг 
маргъ. 36. Дыргъдёттёг 
бёлас, дыргъ. 37. Рагон 
донхёссён бёрцуат. 38. 
Барёджы, бёхтёскъё-
рёджы кусёнгарз. 39. Му-
зыкалон инструмент. 40. 
Хъёды егъау тъёпёнтё.

БЫНЫРДЁМ: 1. Къос-
тайы фёсномыг.  2. Хъёу-
уонхёдзарадон культур. 
3. Паддзахад Африкёйы. 
4. Цёугёдоныл ахизён 
фёрёз. 6. Сёрыхъуын-
тё аивгёнён. 8. Афё-
дзы афон. 10. Гон, къу-
ту. 14. Ёнёхсёст, фыд-
конд адёймаг. 15. Газеты, 
радиойы, телеуынынады 
кусёг. 19. Рагон хёцён-
гарз. 20. Зёхкусёджы 
кусёнгарз. 21. Сагъёс. 
22. Ёфстау. 25. Хъёддаг 
маргъ. 26. Хъёддаг сырд. 
27. Хёстоны фёрёт. 31. 
Куыдзы лёппын. 32. Ра-
гон паддзахад Грецийы. 
33. Хуызист, фёлгонц. 35. 
Цёсгомы хил.

Дзырдбыд

Хъёбысхёст

Турнир йё тёмёны бацыд
Красноярскы уёгъди-

бар хъёбысхёстёй ду-
неон Гран-при турнир 
«Иван Ярыгин»-ы ерыс-
тё райдыдтой 29 январы 
ёмё цёудзысты 1 февра-
лы онг. 

Турниры архайынц 21 
бёстёйы 215 богалы. Уы-
доны ’хсён сты Ирыстоны 
уёгъдибар хъёбысхёсты 
скъолайы 20 хъомылгёни-
нёгтё дёр. 
Ерысты фыццаг бон 29 

январы гауызмё рацы-
дысты 57, 61 ёмё 70 кг 
онг уёзты богёлттё. Уы-
доны ’хсён уыдысты дыу-
уё ирон богалы: Тауыт-
ты Чермен (61 кг) ёмё 
Байаты Давид (70 кг). Сё 
дыууёйён дёр сё архайд 
рауад раппёлинаг. Тауыт-
ты Чермен фёд-фёдыл 
фёуёлахиз цыппар ных-
мёлёууёгыл: якутаг богал 
Авеловыл, туркаг Ормано-
глуйыл, дагестайнаг Мус-
лим Мехтихановыл, буря-
таг Борогшоновыл ёмё 
рацыд кёронбёттёнмё. 
Уым йё ныхмёлёууёг 
уыд уёрёсейаг богал Ке-
жик Монгуш.
Дунейы чемпион Байаты 

Давид дёр, 70 кг онг уёзы 
хёцгёйё, кёронбёттён-
мё рацёуыны размё фем-
бёлд цыппар ныхмёлёу-
уёгимё. Давиды ныхмё 
лёууыдысты: Казахстан, 
Дагестан, Бурятты ёмё 

Цёцёны Республикёйы 
минёвёрттё. Се ’ппётыл 
дёр Давид фёуёлахиз 
ёнёкъуылымпыйё ёмё 
кёронбёттёны фембёлд 
Таджикистаны номёй хё-
цёг Виктор Рассадинимё. 
Чермен ёмё Давид фи-
налы куыд рахёцыдысты, 
уый сбёрёг знон, 31 ян-
вары изёрёй, нё газеты 
номыр мыхуырмё куы ба-
фыстам, уый фёстё.

30 январы ерысы бацы-
дысты 65, 79 ёмё 125 кг 
онг уёзты хёцёг богёлт-
тё. 
Уыцы уёзты ирыстой-

нёгтё хёцынц авдёй: 65 

кг – Хёдарцаты Алик ёмё 
Хъызынты Дзамболат, 79 
кг – Бетанты Давид ёмё 
Цоколаты Алан, 125 кг – 
Хуыгаты Алан, Хынцёг-
ты Сослан ёмё Гаглойты 
Инал. Ацы уёзты фёуё-
лахизуёвджытё сбёрёг 
уыдзысты абон, 31 янва-
ры, ёмё ма ерысты ба-
цёудзысты цыппар уёзы 
богёлттё. Уыдонимё сты 
иуёндёс ирыстойнаг бо-
галы: 74 кг – Сидахъаты 
Зауырбег, 86 кг – Най-
фонты Артур ёмё Бага-
ты Арслан, 92 кг – Багаты 
Алан, Наниты Славик ёмё 
Тогойты Артур. Турниры 

сёрмагонд хёрзиуёг лё-
вёрд ёрцёуы, Олимпи-
аг хъёзтыты дыууё хатты 
уёлахиздзау Иван Ярыгин 
цы уёзы хёцыд, уым фё-
уёлахизуёвёгён.
Уыцы уёз у 97 кг онг, 

ёмё дзы Ирыстоны бо-
гёлттё хёцынц фондзёй: 
Дзёгъиаты Сослан, Фрай-
ты Руслан, Кцойты Алихан, 
Таугазты Ирбег ёмё Са-
нахъоты Родион.
Ацы уёзты уёлахиз-

дзаутё сбёрёг уыдзысты 
1 февралы. 

БАСКАТЫ Уырызмёг

 Номыры радхёссёг редактор — Хъойбайты Галинё.
  Дизайн: 1-аг фарсён – Халиты Изё;
              2-аг фарсён – Рубайты Нелли;
             3-аг ёмё 4-ём фёрстён — Гуыцмёзты Зёринё.

 Корректортё: 1-аг фарсён — Рёмонты Алинё; 
         2-аг фарсён — Дзоцъиты Тамарё;              
         3-аг фарсён — Гаглойты Наташё;
         4-ём фарсён — Кёлухты Фатимё.

Мыхуыры рацыд Гадзиа-
ты-Бёлёуты Фузёйы ног
чиныг «Высокие дарования
горянок». Чиныджы ис уацтё
Ирыстоны зындгонд сылгой-
мёгты тыххёй. Бакёсён дзы 
ис ёрмёг сёдё сылгойма-
гёй фылдёры тыххёй цыбыр 
уацхъуыдтё.
Чиныг балхёнён ис На-

цион музейы: Сабырдзинады проспект 9,
тел.: 8-989-132-07-19, науёд та – чингуыты
дуканийы: Сабырдзинады проспект, 12.

АрфёАрфё
БИТАРТЫ Вячеславён
Нё зынаргъ Вячеслав Зелимханы фырт!
Ирыстоны адём дё нымайынц ныфсхаст ёмё зондджын разамонё-

гыл,  кёцы йё царды бындурён равзёрста нё фыдёлты намысджын 
ёгъдёуттё. Дё куыст ёмё дё архайд Ирыстоны фидёнён алкёд-
дёр уыдысты бёрзонд ёмё аккаг. Нымайём дё Ирыстоны иузёрди-
он фыртыл, уарзыс дё райгуырён бёстё ёмё адёмы хъыг дё зёр-
дёмё хёссыс. Нё бинонтёй никуы ферох уыдзён, цы ‘гъдау ёмё 
ёххуыс нын бакодтай нё уёззау рёстёджы, уый.
Абон дё райгуырён бон у, ёмё дын зёрдёбынёй арфё кёнём!
Хохёй быдырмё цы дзуёрттё ис, уыдон дын кёддёриддёр ёх-

хуысгёнёг уёнт! Лёгты дзуар дын ахъаз кёнёд ёмё дё йё рахиз 
базыры бын дарёд! Царды рёсугъд фёндёгтыл цёугёйё, фыдбы-
лызёй хызт у!

Бирё азты ёнёниз ёмё зёрдёрухсёй дё уарзон адёмимё дё гуырёнбонтё куыд бёрёг 
кёнай, Стыр Хуыцау дын ахём арфё ракёнёд! Бирё азты дёргъы ма нё уарзон Ирыстоны зёх-
хыл фидар къахдзёфтё кён!

ТУАТЫ Хадзымураты бинонтё, 
Алагир

 Ахудынён 

Фётёргай...
Нё абоны цардмё ёвронг цёстытёй кёсын тынг 

зын у, ёмё Ахъберд хуыздёр фёрёзён ссардта «Чер-
мены цёссыг».
Куы аназы ёмё куы бакъуымёлдзёф вёййы, уёд ём 

цард йё мидбылты бахуды. Ахём сахат ёй фёфёнды 
исты «хъёбатырдзинёдтё» равдисын дёр. Йё хёдтул-
гёйыл «саргъ авёры» ёмё уынгты ратёх-батёх кёны-
ныл схёцы. Къорд хатты йё автоинспекцийы кусджытё 
рацъипп ластой, ёмё-иу цыдёр ёфсёнтты фёрцы 
аирвёзт.
Мёнё та ныр дёр нозтджын лёджы йё сёр кёдём-

дёр фескъёфы, хъуыддагхуызёй уынджы уёлёмё фё-
тёхы. Ирон ёмбисондау, калм, дам, битъынайё тарст, 
ёмё йё хуынчъы был ёрзад, зёгъгё, афтё фыдбы-

лызау цъупхудджынтё ёваст йё размё рагёпп ластой. 
Ахъбердён гёнён нал уыд, ёмё ёвёндонёй ёрлёу-
уыд, машинёйё рахызт ёмё сын салам радта. Автоин-
спекторты фындзыл уайтагъд арахъхъы тёф сёмбёлд, 
ёмё йын йё гёххёттытё куы арафёлдах-бафёлдах 
кодтой, уёд ёй сё иу уыцы тызмёгхуызёй фёрсы:

– Нуазгё бакодтай?
Арвы хъугёй бёрёгдёр уыд, нозтджын кёй у, уый, 

фёлё Ахъберд йёхи ныффидар кодта ёмё сын уай-
дзёфгёнёгау афтё:

– Алы хатт мё, «нуазгё бакодтай», зёгъгё, бафёрсут, 
фёлё ма мыл уё иу хатт исчи, «хёргё исты бакодтай», 
зёгъгё, дёр батыхсёд!

ГАПБАТЫ Алетё

  Ёцёг хабёрттё 

Ма йё асётт
Фыццаг хёстёй бирётё нал 

ссыд йё райгуырён хъёумё, ёмё-
иу дзы цы гёзёмётё здёхт, уыдо-
нён фыр буцёй куывдтё кодтой, 
рахон-бахон сё кодтой хёдзарёй 
хёдзармё. 
Цёрёг дёр куы базыдта, йё ма-

дыфсымёр Зауырбег ссыд, зёгъгё, 
уёд ёй ёрбахуыдта йе ’мгёрттимё 
ёмё фынг цёттё кёнын байдыдта. 
Алцыдёр ёрёвёрдта, баззад ма 

арахъхъ уёрмёй сисын, ёмё пъолы 
бынмё ныххызти. Цёрёджы мады-
мад Гегкейыл ёхсёзыссёдз азёй 
фылдёр цыдис. Цёстёй фёхъуаг 
ёмё-иу, райсомёй къёбёр куы ба-

хордта, уёд-иу стыр хёдзары тъах-
тины кёрон сбадт ёмё къуымбилтё 
ёхсныдта. 
Уыцы бон дёр афтё. Цёрёг уёр-

мёй фёстёмё куы сцёйбырыди 
ёмё йё сёр куы сдардта, уёд ём 
Гегке, йё къух йё цёстытыл авёр-
гёйё, дзуры:

– Ма асётт дурын, урс уёрыкк дын 
фёуон. 
Цёрёг йё мидбылты бахудт ёмё 

йын загъта:
– Гегке, ёмё уёд дёхи саугуырм 

куы фёхоныс, уёд ёй цёмёй фед-
тай, арахъхъ дурыны схёссын, уый?..

Хабос дзёнёты 
Ирёттё сё цард-цёрёнбонты 

сё былы цъёрттё фёхёрынц, стыр 
хёрнёджытё скёнынц, цёмёй 
дзёнётмё бахауой, уый тыххёй. 
Нёхи Хабос та дзы ёнёхъён ёх-
сёв фёци. Йё сыгъдёг сёрсёргё-
наг суадонёй йын банызта, йё цъёх 
нёууыл йё фёллад суагъта, фыр 
цинёй ма йын йё зёлдаг фёсалёй 
йе ’рчъиты фаг дёр ёртыдта. 

...Хъуыддаг афтё рауади, ёмё 
сыхы лёгты Джеоргуыбайы къуы-
рийы Хабос сёхимё ёрхуыдта. 
Сбадтысты дзаг фынджы уёлхъус 

ёмё сидтытё кёнын байдыдтой, 
ёнё аныхас дёр кём уыдаид.
Гъе, уыцы заман Хабос дёр ра-

дзырдта, дысон ёхсёв фыны дзё-
нётмё куыд бахауди, уыцы хабар, 
уёлдай лёмбынёгёй та дзырд-
та, дзёнёты зёлдаг фёсалёй 
йе ’рчъиты фаг кёй ёртыдта, уый 
тыххёй. Уыцы заман йё бинойнаг 
Уарзетё къёбицы дуарёй рахызти 
ёмё лёмбынёгёй хъуыста Хабосы 
ныхёстём. Хабос ныхас куы фёци, 
уёд адёмёй чи худгё, чи та фыр 
дисёй ныхъхъус ис, фёлё Уарзе-

тё, фынгмё хёстёгдёр ёрбацё-
угёйё, Хабосы хъусы аивёй ба-
дзырдта:

– Бабын уай, дё бирё тёригъёд-
тимё дзёнётмё нё, фёлё хуымё-
тёджы хъаймётмё дёр нё бахау-
дзынё! Дысон нозтджынёй кём 
уыдтё, уымён ёз ницы зонын, 
фёлё мын мё сёры хъуынтё армы 
дзаггай фётыдтай...

ХЪАЙТТАТЫ Сергей,
«Ирон хабёрттё» 

Мён нёу, Бетърейы у
Дуллё (ёвёццёгён, Садуллё) 

хъомгёс уыд. Хъом ын йё бар ба-
кодтой, ёмё сё хызти, ёхсёвиуат 
та хёдзари-хёдзар кодта, хёринаг 
дёр ын лёвёрдтой радёй. Цыбыр 
ныхасёй, Дуллё уыди тынг хорз 
ёнёмаст лёг, ёмё йё алчидёр 
уарзта, Бетъре та ма йын иуёхстон 
берданкё дёр ратта. Цы нё, дам, 
вёййы, кём бирёгъ, маргъ, кём 
дёхи аирхёфсынён. 
Иу райсом раджы та Дуллё рацыди 

хъёугёронмё ёмё ёнхъёлмё ка-
сти, хъом кёд ратёрдзысты, уымё. 
Иуёй-иутё сё раскъёрдтой, ёмё 
Дуллё сё разы лёууыди, йё хъри-
маг йе уёхскыл, афтёмёй. Уёд иу- 
рёстёджы Дуллё фёкаст цёхёра-
дётты ’рдём ёмё федта диссаг...
Стыр бур арс богътёгёнгё рахызт 

Бериты цёхёрадонёй ёмё йё ных 
сарёзта Дуллёмё, мёнё йын цыма 
йё хъёстытё кёнынмё хъавыд, 

афтё. Дуллёйён ахём хъуыддаг йё 
зёрдёмё нё фёцыди, йё хъри-
маг уёхскёй ёриста ёмё хъуц-
цыты къордмё хёстёгдёр йёхи 
байста. Арс цёуы, богъ кёны ёмё 
йё ных Дуллёмё сарёзта. Дуллё 

йё бамбёрста, арс ёмраст уымё 
кёй кёсы, уый, ёмё йём дзуры:

– Айс дёхи ардыгёй, дё цёстытё 
мём цы ныйирд кодтай, исты хёс 
дё дарын. 
Арс цёуы дарддёр, ёмё, Дуллё 

уый куы базыдта, ам ёнё фыдбы-
лызёй нал аирвёздзёни, уёд ныхъ-
хъавыд ёмё иу гёрах фёкодта. 
Арс дын уый фехъуыста – йёхи йыл 
ныццавта. Дуллёйы къухёй хъримаг 
сыскъуыдта ёмё йё фехста, иу-
дыууё хатты Дуллёйы ныммарзта. 
Гъе, уый фёстё арс мёнё цыма йё 
маст райста, афтё фёраст хъёды 
’рдём. 
Дуллё йе ’муд куы ’рцыд, уёд ма 

иу цалдёр касты арсы ’рдём фёкод-
та ёмё йё ных хъёумё сарёзта. 
Нал бакуымдта хъомгёсёй, чидёр 

та ма йыл афтё ёрымысыд – арс, 
дам, Дуллёйы хъримаг куы иста, 
уёд, дам, ём Дуллё афтё дзырдта:

– Мён нёу, Бетърейы у!

Продаем лучшее удобрение для земли – 
конский перегной в мешках.

Доставка.
Тел.: 8-928-856-90-8; 8-928-856-90-83 

(Руслан). 

